
Cos nobles propósitos i-ergueitos anceios que espresa o párrafo que repro-
ducimos da declaración que inserta como editorial, aparesceu MUNDO 
GALLEGO –revista de Galicia en América–, que non dubidamos ha de 
topar a máis garimosa acollida nos galegos de todalas latitudes.

Son tres mozos galegos –Xosé Conde e Teodoro Campos con Eliseo Alon-
so de direitor–, os que emprenden a arriscada tareia de editar, n-estes intres 
cheos de dificultades, tal pubricación.

En tempos en que até os adolescentes deixan de facer versos e os máis 
afogan nos seus peitos os tradicionais ensoños xuvenís pra adicarse aos 
negocios é fondamente pracenteiro e alentador atopar un fato de mozos 
galegos que arestora, i-en América, teñen alento e sentimentos xenerosos 
d’abondo pra ceibarse das atraicións da maseira e adicarse a nobres tarefas 
culturais, ispirados por afervoado amor a Galiza. Inda que máis non fose 
que por eso, xa serían diños do máis decidido apoio de cantos ollan con 
senso de responsabilidade o porvir da nosa terra.

Mais pol-a mostra que nos ofrece MUNDO GALLEGO é moito máis que 
unha simple empresa ben intenzoada. Tanto pol-o seu contido como pol-a 
presentación tipográfica é unha revista que honra ás publicazóns galegas. 

Concebida e reaizada con un senso áxil e ameno, informa e ilustra sin abu-
rrir, sin mingua da seriedade nin da profundidade cando o tema o require.

Galicia (Bos Aires, 1952)

En octubre de 1951 salió con carácter trimestral la revista “Mundo Ga-
llego”. Fue fundada por tres jóvenes poetas gallegos: Eliseo Alonso, José 
Conde y Teodoro Campos, que llenos de ilusión y de arrestos la lanzaron a 
la escasa atención de la multitudinaria colectividad galiciana [...]. 

Sólo salieron 4 números, publicando el último en diciembre de 1952. Es-
taba hecho con discreción y buen gusto, y contó del primer número hasta 
el cuarto con selecta colaboración, ya que gran parte de los intelectuales 
gallegos de las dos orillas aportaron su generosa colaboración. Tenían otro 
proyecto los editores de esta revista, que consistía en publicar un suple-
mento poético con el título de “Sol-Por”, dedicado a la poesía galaico-
luso-brasileira, que no pudo realizarse por la repentina muerte de la publi-
cación matriz.

Alberto Vilanova: Los gallegos en la Argentina  (1966)

1. FIChA téCNICA

TíTulo: Mundo Gallego

SubTíTulo: Revista de Galicia en América

lugar: Bos Aires (Arxentina)

ano dE comEzo: 1951

ano dE rEmaTE: 1952

ToTal dE númEroS: 4

daTación doS númEroS: 1 (outubro, 1951), 2 (xaneiro, 1952), 3 (maio-xullo, 1952), 4 
(outubro-decembro, 1952).

dirEcTor: Eliseo Alonso Rodríguez

EndErEzo adminiSTraTivo: r/ Moreno, 555 (Bos Aires)

FormaTo dE páxina: 28.5 x 20 cms.

númEro dE páxi-
naS: 52 (nº 1), 52 
(nº 2), 48 (nº 3), 
32 (nº 4). A estas 
páxinas, numera-
das, hai que en-
gadir algunhas de 
publicidade que 
non están paxina-
das.

publicidadE: pe-
quenos comer-
cios, hoteis, cons-
trutoras, turismo, 
axencias, bancos, 
almacéns, etc. Os 
anunciantes viven en Bos Aires ou en Mar del Plata e son frecuentes os apelidos gale-
gos.

iluSTraciónS: é importante nestas páxinas o apartado das ilustracións, que son moi nume-
rosas, moi variadas e realizadas por notables artistas galegos. Predominan as fotografías 
e os debuxos, pero tamén hai óleos. Parte deste material vai sen asinar. Son frecuentes 

as viñetas e gravados. As fotografías reproducen esculturas, paisaxes e edificios civís ou 
relixiosos. Ademais das ilustracións espalladas ao longo dos catro números da revista, 
esta ofrece páxinas especiais dedicadas exclusivamente ás artes plásticas, páxinas que 
van impresas a cor.

iluSTradorES: Antonio Fernández, Xavier Pousa, Isaac Díaz Pardo, Julia Minguillón, 
Carlos Maside, García Lema, G. Solana, Prieto Nespeira, Laxeiro, Manuel Pesqueira, M. 
Prego de Oliver deixan os seus óleos. Esculturas de Antonio Faílde Gago, Ángel Alén e 
Domingo Maza. Debuxos, gravados, xilografías ou viñetas de: Urbano Lugrís (sen asi-
nar), Lozano, Camilo Díaz, Domingo Maza, Laxeiro, Gabi, Estebita, Baluto, Balbuena, 
Picazo, Matamala, Mercedes Ruibal, Castelao, Eliseo Alonso e A. Watteau.

colaboradorES liTEra-
rioS: Eliseo Alonso (E. 
Alonso/Degoyán), J. A. 
Alonso, Domingo Ál-
varez, Luis Araujo-Cos-
ta, Julio Arroyo Alon-
so, Axixador, Azorín, 
Modesto Bará, Eduar-
do Blanco-Amor, José 
Blanco-Amor, Fermín 
Bouza Brey, Francisco 
Camba, Teodoro Cam-
pos (T. C.), Leandro 
Carré Alvarellos, Mª 
Teresa Casanova, Ma-
nuel Casás Fernández, José Mª Castroviejo, Teodoro Cepeda Gil, José Conde, E. Correa 
Calderón, Javier Costa Clavell, Álvaro Cunqueiro, Avelino Díaz, Pedro Díaz Álvarez, 
José Díaz Jácome, Braulio Díaz Sal, Antonio Fernández, José Ramón y Fernández, Ánxel 
Fole, Victoriano García Martí, A. Garibaldi, Ramón González Alegre, Aquilino Iglesia 
Alvariño, J.C.C., José R. Lence, Alberto J. López Fraga, Aurea Lorenzo Abeijón, Antón 
de Louzao, Manuel María, J. Márquez Peña, Jesús Muñoz, Rubén Muñoz Rodríguez (R. 
M.), José Otero Gómez, Ramón Otero Pedrayo, Paulo Paixão, V. Paz Andrade, Emilio 
Pita, Xavier Pousa, Luz Pozo Garza, Manuel Prieto Marcos, Eugenio-Manuel Reboyras, 
Faustino Rey Romero, Eduardo del Río, Mercedes Ruibal, Salvador Lorenzana (Fernán-
dez del Riego), Julia Scappino Murena, Diego San José, Victoriano Taibo, Francisco Vales 
Villamarín, Pura Vázquez, M. de Francisco Vázquez, Juan Viñas e Antón Zapata García.

prEzo: 3 $

TiraxE: descoñecida

imprimE: Talleres Gráficos Buschi, S. K. L., Cochabamba 2.271, Bos Aires.

localización: a colección completa (4 números) figura nos fondos hemerográficos da 
Real Academia Galega, no Centro Superior Bibliográfico de Galicia e mais na biblioteca 
da Deputación de Ourense. 

rEdacTorES: José Conde e Teodoro Campos.

publicaciónS coETánEaS: en Bos Aires, nos primeiros anos da década dos cincuenta, a 
prensa galega, ademais de Mundo Gallego (1951-1952) contou con cabeceiras como 
Adiante (1954), voceira das Mocedades Galeguistas; Airiños do Carballiño (1954), di-
rixida tamén por Eliseo Alonso e prestixiada polas achegas de Cunqueiro, E. Blanco-
Amor, Otero Pedrayo –todos eles presentes en Mundo Gallego– ou Antonio Fraguas; 
Compostela (1954?), da sociedade mutualista e cultural Santiago de Compostela; a ben 
coñecida Galicia Emigrante (1954), asociada á figura de Luís Seoane, o seu fundador e 
director, e Rianxo (1950), da sociedade Parroquias Unidas del Ayuntamiento de Rianjo.

lingua: castelán e galego, con predominio do primeiro. O que é propiamente creación 
literaria (poemas e relatos especialmente) está maioritariamente en galego, lingua na que 
sempre se manifestan Otero Pedrayo, Manuel María, José Díaz Jácome, Cunqueiro, Salva-
dor Lorenzana, Avelino Díaz, Emilio Pita, F. Bouza-Brey, Antón Zapata García e outros.

conTidoS: os temas e cuestións que 
Mundo Gallego recolle nas súas 
páxinas non desminten a súa condi-
ción de publicación galega e cultu-
ral: téntase dar canle, polos galegos 
“de este lado del mar”, do “fervor 
cultural” centrado sempre na refe-
rencia directa a Galicia. O apartado 
–amplo, diversificado– do cultural 
posúe a máis representativa liña na 
creación literaria (verso, prosa, crí-
tica e bibliografía), sen esquecer a 
plástica (a pintura en particular). 
Todo isto, completado coa xeogra-
fía e a paisaxe galegas, as grandes 
figuras do país (Rosalía, Curros, 
Valle-Inclán), as sociedades galegas 
da Arxentina e motivos puntuais de 

Eliseo Alonso. Debuxo de Elsa Pérez Vicente

lingua, folclore, arqueoloxía, efemérides, xentes que son actualidade no mundo das artes 
e das letras e aínda en terreos como o cine e o deporte, con espazo tamén para o humor. 
Textos de creación literaria, notas informativas, semblanzas, breves estudos e textos críti-
cos, entrevistas e comentarios sucédense nestas páxinas, que teñen vontade de exaltación 
galeguista e queren verificar o intercambio de ideas entre as comunidades galegas de 
Galicia, do resto de España e das Américas.

SEcciónS: “Papel y tinta”: dedicada á crítica de libros. Sen asinar a primeira entrega. A segun-
da achega está asinada por E.(liseo) A.(lonso). “Artistas de cine gallegos”: responde ao que 
proclama a cabeceira. Asina R. M. (Rubén Muñoz). “Pantalla y telón”: temas e informacións 
de cine e teatro. Sen asinar. A segunda achega vai asinada por Axixador. “Deportes”: asina 
Rubén Muñoz Rodríguez. “Balcón de malhumorados”: configurada en pequenas viñetas. 
Carácter humorístico. Colaboran D. Maza, Picazzo, Matamala, Gabi, Estebita e Baluto.

As seccións resultan inestables e de mínima duración. Algunhas contaron con unha ou 
dúas entregas. “Papel y tinta” e “Pantalla y telón” foron as únicas que se mantiveron ao 
longo dos catro números. “Balcón de malhumorados” aparecen en dúas entregas e no 
mesmo caso a sección dos deportes.

cabEcEiraS homónimaS: en 1952, poucos meses despois da saída da revista de Eliseo 
Alonso, aparece en Madrid un Mundo Gallego que é “Órgano del Centro Gallego de 
Madrid” e que dirixirá Manuel Fraga de Lis. Este galego-madrileño Mundo Gallego 
percorrerá catro etapas que comezan nos anos 1952, 1959, 1968 e 1996 respectivamente. 
Dos seus colaboradores, Otero Pedrayo e Eliseo Alonso figuran xa na revista de Bos 
Aires. A cuarta etapa (1996) estivo dirixida por Javier Blanco Urgoiti.

Outro Mundo Ga-
llego é máis sero-
dio, aínda que ta-
mén bonaerense. 
Xorde en agos-
to de 1980 como 
xornal oficial vo-
ceiro do Cen-
tro de Galicia de 
Bos Aires e como 
continuador de 
Lugo (1943), que 
desaparecera can-
do ía polo núme-
ro 448. Dirixi-
ron a publicación, 
conxuntamente, 

Entrevista de Eliseo Alonso a Blanco Amor para Mundo Gallego,
Bos Aires, 1956.

M. Carmelo Gómez, Óscar Cañete Blasco e A. García Melle. Temos constancia de que 
chegou polo menos ata o nº 39, datado en 1988. O correspondente en Galicia é Roberto 
L. Moskowich. Colaboraron, entre outros: Cunqueiro, Ramón Valenzuela, Ramón Piñei-
ro, Suárez Picallo, García-Sabell, Víctor L. Molinari ou Rodolfo Prada.

bibliograFía

blanco campaña, Xosé L., Radio e prensa na Galicia Exterior, Santiago de Compostela: 
Xunta de Galicia, 1995; p. 133

dEpuTación provincial-dEparTamEnTo dE publicaciónS (ed.), Con Eliseo Alonso, Ponteve-
dra: Deputación Provincial de Pontevedra, 2004

doiro Taboada, Miguel (Ed.), Contos do Miño de Eliseo Alonso, Vigo: Edicións Xerais 
de Galicia, 1992

“mundo gallEgo”, en Gran Enciclopedia Galega, Lugo: El Progreso Artes Gráficas, 
tomo XXXI, p. 99

pEña SaavEdra, Vicente (dir.), Repertorio da prensa galega da emigración, Santiago de 
Compostela: Consello da Cultura Galega, 1998; pp. 161-162

José María Castroviejo, Celso Emilio Ferreiro 
e Eliseo Alonso en Goián, 1966.

SanToS gayoSo, Enrique, Historia de la prensa gallega (1800-1986), Sada/A Coruña: do 
Castro, 1990; p. 709

vilanova rodríguEz, Alberto, Los gallegos en la Argentina, Bos Aires: Ediciones Gali-
cia, 1966, v. II, pp. 1418-1419

vilavEdra, Dolores (coord.), “Mundo Gallego” en Diccionario de literatura galega, II. 
(Publicacións periódicas), Vigo: Galaxia, 1997, pp. 317-318

vilavEdra, Dolores (coord.), “Xosé Conde Fernández” en Diccionario de literatura ga-
lega, I. (Autores), Vigo: Galaxia, 1995, pp. 142-143

villarES paz, Ramón e Marcelino FErnándEz SanTiago: Historia da emigración galega 
a América, Santiago de Compostela: Xunta de Galicia, 1996 [Colección a Nosa 
Diáspora]

vv.aa., O exilio galego. Repertorio bibliográfico: unha primeira achega, Santiago de 
Compostela: Consello da Cultura Galega, 2001. [Publicación en CD-Rom]

2. ARREDoR DE Mundo GalleGo

Mundo Gallego (Bos Aires, 1951-52), “Revista de Galicia en América”, foi unha ini-
ciativa publicística galega e cultural emprendida conxuntamente por Eliseo Alonso, Xosé 
Conde e Teodoro Campos. Callou unicamente en catro números que dedicou, respectiva-
mente, á lembranza de Rosalía, Curros, Castelao e Valle-Inclán. No editorial do seu nº 1, 
“Nuestra salida”, explicita a súa filiación culturalista: “una publicación dedicada exclusi-
vamente a exaltar aquellas manifestaciones que tengan vigencia dentro de las esferas de 
nuestra cultura” e non agocha a súa condición de iniciativa de xuventude que conta, como 
soporte económico, cos ingresos de publicidade e co desinterese xeneroso dos seus cola-
boradores –escritores e ilustradores–, situación que xa a curto prazo resulta inviable, como 
patentiza teimosamente a historia da nosa prensa emigrante. Unha vez máis, e de novo la-
mentablemente, desaparece ao pouco de nacer unha publicación ben pensada, con sinaturas 
de prestixio, dirixida ao público da chamada “quinta provincia” de Galicia, a de Bos Aires, 
onde en 1950 o Centro Galego chegaba aos 85.000 socios e anos despois, na mesma década, 
superaba a cifra de 100.000. Claro está que esta empresa dirixida por Eliseo Alonso era par-
ticular, privada e non societaria, sen o atractivo informativo que para os inmigrantes galegos 
tiñan as revistas e xornais voceiros das diferentes sociedades (centros, casas, lares) que eran 
ademais pontes ou canles coa Galicia peninsular, da que informaban ao mesmo tempo que 
falaban do día a día daquelas sociedades nas que os galegos se agrupaban reproducindo a 
configuración minifundista, o localismo, o espírito gregario que levaron consigo tamén ao 
alén mar.

O bo nivel das colaboracións, a ampla e sobresaínte listaxe de sinaturas literarias 
(Otero Pedrayo, E. Blanco-Amor, Ánxel Fole, Álvaro Cunqueiro, José Mª Castroviejo, 
E. Correa Calderón, Victoriano Taibo, F. Fernández del Riego, V. Paz Andrade, A. Iglesia 
Alvariño, Fermín Bouza Brey e outros) e plásticas (Urbano Lugrís, Laxeiro, Julia Min-
guillón, Mercedes Ruibal, A. Faílde Gago, Carlos Maside, I. Díaz Pardo, etc.), o coida-
do estético das páxinas, o escrupuloso mantemento da temática cultural con exclusiva 
atención a Galicia e ata unha presenza suficiente de publicidade non conseguiron manter 
Mundo Gallego máis aló dun ano, circunstancia que imposibilitou a emisión do suple-
mento poético “Sol-por”, anunciado no editorial do nº 1 da revista como “Folla de poesía 
galaico-luso-brasileira” e o incremento do número de entregas por ano.

Polo que atinxe a Eliseo Alonso (Goián, Pontevedra, 1924-1996), comezou a súa 
traxectoria de escritor nas páxinas de El Pueblo Gallego e logo en Faro de Vigo ou La Voz 
de Galicia. Emigra a Bos Aires no ano 1950 e case desde a súa chegada colabora activa-
mente na prensa do momento, aparecendo o seu nome en publicacións como: El Hogar 
(Bos Aires), Clarín (Bos Aires), Alborada (Bos Aires e Barcelona), Breogán (Avellane-
da), O despertar (Coímbra), Panorama (Tucumán), La verdad (Montevideo), Boletim de 
lírica hispánica (Portugal), Semana Argentina (Bos Aires) entre outras moitas. 

Alén da súa faceta de colaborador, tamén emprenderá diversas aventuras editoriais. A 

primeira coa creación do suplemento 
“Aquí Buenos Aires”, que se publi-
cará por vez primeira o 2 de novem-
bro de 1951 no diario vigués El Pue-
blo Gallego e, ese mesmo ano –e en 
compañía doutros dous mozos: Xosé 
Conde e Teodoro Campos–, funda a 
editoral Mundo Gallego, do que será 
director e no que colabora asinando 
tamén como E. A. e Eliseo Degoyán, 
aproveitando o topónimo do seu lu-
gar de nacemento. Ademais, dirixiu 
Airiños do Carballiño (1954), publi-
cación societaria que actuou como 
voceira oficial da Asociación Casa 
de Galicia de Bos Aires e que contou 
coa colaboración de Otero Pedrayo, 
E. Blanco Amor e Álvaro Cunqueiro, 
aos que veremos en Mundo Gallego. 
Esta Airiños do Carballiño era her-
deira de Airiños (1944), que así mes-
mo era voceira da Casa de Galicia 
bonaerense na que atopamos escritos 
de Eliseo Alonso ao carón doutros de 
José Mª Castroviejo, J. Costa Clavell, E. Blanco Amor, F. Fernández del Riego ou Manuel 
Prieto Marcos, todos eles colaboradores de Mundo Gallego.

Como poeta é autor de Cantos de cotovía (col. Benito Soto, 1950) –publicado antes 
da marcha de Eliseo Alonso a Bos Aires– e Seara de romances1, premiado polo Centro 
Galego de Bos Aires e publicado en 1952 cun prólogo de Fermín Bouza Brey. En 1974 
sae do prelo Tiempo y camino (Colección Álamo), que obtivo o Premio Internacional de 
Poesía “Álamo”. Como narrador publicou Contos do Miño (1955), conxunto de dezaseis 
relatos, e a novela A rúa do noxo (1977). E. Blanco Amor escribiu o limiar do primeiro 
destes libros. Anos despois, concretamente en 1981, publica Reiciñeira, colección de con-
tos para nenos.

Alén destas obras, tamén publica numerosos estudos e ensaios sobre temas diver-
sos: Los ríos de Pontevedra (1966), Bajo Miño y costa sur (1967), Gamelas y marineros 
(1987) ou Pescadores del río Miño. Tramo gallego-portugués (1989), etc.

No terreo da lingua (un terreo que aquí non se problematiza) Mundo Gallego é 

1  Deste poemario hai en Mundo Gallego (nº 4, 1952, p. 9) un poema, “Vello capitán”.

Eliseo Alonso, Eduardo Blanco Amor, Fermín Bouza- 
Brey e o seu fillo en Bos Aires. 

unha revista en castelán cun número considerable de achegas en galego, nomeadamente 
as de creación literaria e as prosas que podemos catalogar como de xornalismo cultural 
centrado no literario e artístico. A lírica, como observamos nos sumarios dos números 1 
e 2, posúe ou configura un apartado que ocupa entre 6 e 9 páxinas por número. Aurea L. 
Abeijón2, V. Taibo, F. Bouza Brey, A.Zapata García, Eliseo Alonso, José Conde, J. Díaz 
Jácome, E. Blanco Amor, José R. Lence, A. Iglesia Alvariño, Manuel María, Manuel 
Prieto Marcos ou Pura Vázquez publican aquí poemas en galego. A poesía en lingua por-
tuguesa mantén unha mínima representación nas voces de A. Garibaldi e de Pablo Paixão. 
Na prosa, Otero Pedrayo, Fernández del Riego, E. Blanco Amor, Avelino Díaz, Antón de 
Louzao, Cunqueiro, Victoriano Taibo e José Ramón y Fernández Oxea (Ben-Cho-Shey) 
maniféstanse en galego en prosas de distinta temática, literarias e xornalísticas.

A lingua ocu-
pa un primeiro pos-
to na raíz mesma 
de achegas como 
“Follecas de jallei-
ra” (nº 3, p. 48), de 
Domingo Álvarez, 
que desde Tomiño 
(Pontevedra) en-
viou un breve texto 
representativo da 
“jerga de los te-
jeros”, dos que di 
que hai moitos que 
saben dela en Bos 
Aires. Distinto é 
“El idioma galle-
go” (nº 2, p. 37), 
artigo de Faustino Rey Romero onde debate con Manuel Rabanal sobre a denominación 
de idioma/idioma regional aplicada ao galego. Contamos tamén, neste eido, co texto en-
viado pola R. A. G. a M. Sanchís Guarner sobre a presenza do portugués e o galego no 
Atlas Lingüístico peninsular. 

Os deportes conforman un capítulo de seu nestas páxinas, aínda que podemos com-
probar en revistas galegas xa de finais do século XIX o interese polo deportivo, que 
adquire pulo e forza coas vangardas. A pesca, o fútbol, o baloncesto ou o atletismo son 
obxecto de atención por Rubén Muñoz. O lecer, e máis concretamente o humor –o chis-
te– está representado (na sección “Balcón de malhumorados”) en máis de un número nun 

2 Outras escritoras que colaboran na revista: Pura Vázquez, Luz Pozo Garza, Mercedes Ruibal e Mª Teresa Casanova.

Viaxe de noivos pola costa galega.
Carmen Rivas Rodríguez e Eliseo Alonso, 1963.

conxunto de viñetas que son as habituais en calquera xornal. Aquí a selección está feita 
sobre material de varios humoristas, certamente pouco coñecidos. E no desexo de exaltar 
Galicia vai explícita atención a varias das súas figuras universais: desde o apóstolo San-
tiago ata Diego Xelmírez pasando por Cela, Cunqueiro, Emilia Pardo Bazán, Rosalía, 
Otero Pedrayo, José Alonso Trelles y Jarén (El viejo Pancho) e aínda Cristóbal Colón, do 
que se defenderon e divulgaron teses arredor da súa orixe galega sobre todo por historia-
dores e investigadores pontevedreses.

De interese é o seguimento que Mundo Gallego fai da literatura do país; é dicir, da 
dinámica da vida literaria –certamente pobre e chea de atrancos– que viña de contar cun-
ha nova plataforma, a Editorial Galaxia (1950). Ademais das entrevistas a Otero Pedrayo, 
Cunqueiro e Cela, temos o apartado de “Libros gallegos” (ao coidado de E. Blanco Amor) 
onde se recensionan libros poéticos datados entre 1947 e 1952. Non son infrecuentes as 
notas ou escritos referidos a efemérides e aniversarios de carácter literario e algunha das 
páxinas da sección “Papel y tinta”, de José Conde, así mesmo dedicada á crítica de poe-
marios ou á colección lírica Benito Soto.

A música, de tanto 
relevo no noso ámbito mi-
gratorio, nomeadamente 
na Habana e Bos Aires, 
está polo menos aceptable-
mente representada neste 
culturalista Mundo Galle-
go: a entrevista co mestre 
Isidro B. Maiztegui, as 
notas dedicadas ao com-
positor Antonio Campos, 
ao alalá e a Manuel Prieto 
Marcos; o artigo que fala 
da traxectoria profesional 
do tenor galego José Vales 
ou o texto de Azorín “La 
música gallega” e o arti-
go dedicado á coral Terra 
Nosa. A música galega na 
Arxentina, que suscitou 
a publicación de revistas 
como Alborada (1907) e 
Alalá (1935), ocupa non 
poucas páxinas en Céltiga 
(1924) e foi estudada por 

Alberto Vilanova con moita e moi puntual información nas páxinas do seu inestimable 
Los gallegos en la Argentina (1966).

Xuntos ou separados, cine e teatro non pasan desapercibidos. No entanto, é o cine o 
que está tratado con maior amplitude e, ao respecto, as series “Artistas de cine gallegos” 
e “Pantalla y telón” son mostra elocuente da nosa apreciación. Débese reparar así mesmo 
na atención á cerámica galega, a motivos do folclore, á paisaxe como motivo literario 
e (como apuntamos con anterioridade) a temas, figuras e obras literarias. Tampouco a 
Arxentina está ausente en Mundo Gallego, que nalgunha ocasión percorre parte da súa 
xeografía e publicita, informando, o labor e situación dos centros galegos ou do Hogar 
Gallego para Ancianos.

O editorial nº 3, “Pin-
tores gallegos”, advirte que 
“el grupo más interesante 
de los creadores gallegos es 
el de los pintores”. Conse-
cuente con esta afirmación, 
Mundo Gallego privilexia 
a arte pictórica galega nas 
súas máis diversas manifes-
tacións: óleos, gravados, de-
buxos, etc. Dá noticia da ac-
tualidade dos nosos artistas 
plásticos (Mercedes Ruibal, 
Antonio Fernández, José 
Fernández Sánchez, Carlos 
García González, Hipólito 
Rodríguez Soto, Laxeiro, 
José Palmeiro, Colmeiro, 
Luis Seoane) e homenaxea 
a Castelao. Cultiva esta re-
vista a viñeta ornamental e 
a xornalística3 ou reproduce 
unha serie de obras que inte-
gran –xunto coas numerosas 
fotografías– o seu material de 
ilustración, do que xa demos conta na ficha técnica da publicación. Cumprirá precisar que 
Eliseo Alonso, Eduardo Blanco Amor4, J. Costa Clavell, José Conde e Teodoro Campos le-
van o peso principal destas interesantes, variadas e fermosas páxinas de Mundo Gallego.

3  Vx. a sección “Balcón de malhumorados”.
4  Vx. o seu artigo “Lembranzas de Alexandre Bóveda”, nº 2, pp. 19-21.

